
   Эй, Турăçăм, Турă, упра йĕкĕте,

Ăна савна хĕрĕ куç евĕр кĕтет.



Вăл турĕ тупа, эп те турăм тупа

Çăкăр çыртса, ĕненсе чунăмпа.



Чикĕре ман савни... Вăл кама хӳтĕлет?

Вăл кама хӳтĕлет? Ман савни çеç пĕлет.



Тус-тăван тенĕ ĕлĕк. Тăванлăх ăçта?

Чикĕ тăрăххăн халь сĕмсĕр вилĕм утать.



Юрату, салтака эс упра та сыхла,

Чĕррĕн-сыввăн вăл çиттĕр çуралнă яла.



Тупа тунă эпир, тунă çирĕп тупа...

Пĕр йăва çавăрса ĕмĕрлесчĕ унпа.



Эй, Турăçăм, Турă, ман ăша ан çунтар!

Йĕкĕте вăрăм ĕмĕр, çирĕп сывлăх эс пар!

  